
Малд элвг хотин кӧрнъ белдхар
Яшалтинск района „Новый 

мир“ колхозин теегт ӧмнджил- 
мӱдт ӱзгдад уга, никт сан ӧв- 
сн ургъв. Малин элвг ик эн 
хотиг геедрлт угагъар цуг- 
лулдж, хойр джилдан курхар 
белдхмн гидж колхозникуд 
болн механизатормуд цуг чид- 
лан ӧгч, социаластическ дӧрл- 
да ӧргар делгрӱлдж зӱткдж 
йовцхана.

ӧвс хаддж хуралгънд сан 
ӱзмджта кӧдлмш кедж йовхнь, 
ӧвс хадачнр Могильный Иван 
€олн Демьяновский Василий 
хойр. Эдн ӧдра кемджагъан 
-Хойр холванас давулдж кӱца-

цхана.
Эн колхозин ах хӧӧч Ганн 

Иван Карлович хойр нӧкдан 
дахулдж, хӧӧдиннь ӱвлзнъгӱр 
сан чинрта, май сард хадгдсн 
ӧвс зӧӧдж овалдж, халаджах 
хӧӧдан бӱклднь теткх ӧвс 
белдв.

Ода сан ургъцта эрдни-ши- 
ша гектар болгънасн 200 цент- 
нер силос кех ургъц ӧгхнь 
лавта гидж эдн силос дарл- 
гънд ик оньган ӧгцхана.

